
M a i  i  t e  T u m u a k i  W h a k a h a e r e

He tau whakahirahira tënei mö Te Puni Kökiri – he tau whakatöpü, whai ake 

i ngä whakarerekëtanga whakahaere i hangaia i te tau tömua iho.

Tënei te tau i hono mai te kapa Kaiärahi Whakahaere ähua hou ki ahau 

ki te kei o te waka – Hekia Parata, Hekeretari Kaitiriwä, Kaupapa Here, 

Alison Thom, Hekeretari Kaitiriwä, Honohononga me ngä Pärongo, Craig 

Owen, Hekeretari Kaitiriwä, Ratonga Tautoko. Me taku tino manawa reka 

ki te kapa nei mö te ärahitanga whakamua i ngä wähi take nui, ëtahi o ënei e 

whakamärama ana ki raro nei.

Tënei te tau i mahi mätou ki te whakaü me te whakamau i tä mätou Huarahi 

Rautaki. I whaiwähi mai te whakaütanga i te huanga rautaki – ngai Mäori e 

angitu ana hei Mäori me te türanga a Te Puni Kökiri hei kaitohutohu matua mö 

ngä honohononga käwanatanga – Mäori, te ärahi Kaupapa here Tümatanui 

Mäori, me te whakahaere honohononga me ngä pärongo.

Tënei te tau i whakaminea te Mäori mö te Hui Taumata i te marama o Poutü-

te-rangi. Taku manawareka ki te mihi atu ki te takoha a Te Puni Kökiri ki te 

Hui Taumata, arä, ngä mahi o a mätou kaimahi ki tënei hui angitu. Me te mea 

manea anö, ki te kite i ngä huanga, e whakamahia nei e mätou, e whakaata 

ana i ngä huanga i puta mai i te Hui Taumata.

Koia nei te tau i mahi a Te Puni Kökiri ki te hanga i te Huarahi Pümanawä 

Nohopuku Mäori, me töna wähanga take nui, te Pou Taräwaho Pümanawa 

Nohopuku Mäori. Ko tënei Huarahi e whakätu ana i ëtahi mahinga nui ki 

te whakatutuki i tëtahi nekenga tauira taketake ki roto i ngä Kaupapa here 

Tümatanui Mäori, i konei ka kitea te whakapümau nui ake ki ngä mahi 

whakaorite i waenga i te whakamanawa pümanawä nohopuku me te 

whakatika tarepa. Ka whakamätautia, ka whakamahinetia te Huarahi i te tau 

2005/06, anä mutu ai tënei, ka tukuna atu hei mahinga mä ngä pokapü rängai 

käwanatanga ake. 

Koia nei te tau i whakapakaritia tä mätou raukaha Honohononga, raukaha 

Pärongo i te hangatanga i ngä türanga Kaitohutohu Pärongo ki roto i a mätou 

tari ä-rohe, me te whakapümau anö i te türanga whakahirahira o a mätou 

kaimahi ä-rohe ki te whanaketanga o ngä Kaupapa here Tümatanui Mäori. 

Ko te whakaotinga i te whanaketanga kaupapa here tëtahi ake türanga 

whakahirahira – te whakahaere honohononga i waenga i te Mäori me ëtahi 

ake e whai tikanga ana ki te angitu Mäori. Mö ënei take, ka tïmatahia e mätou 

te mahi ki te whanake i tä mätou Rautaki Whakahaere Honohononga. Ka 

whanaketia, ka whakamahia tënei a te tau 2005/06.

      

Hei whakamutu, i roto anö i te tau kua pahure, he hanga raukaha anö tëtahi 

o a mätou arotahi take nui, koia nei te aronga atu ki te whanaketanga me 

te whakamahinga i tä mätou, Rautaki Raukaha Tängata me te Whakahaere 

Mätauranga, me ngä mahi ki te whakapai ake i a mätou pünaha tautoko 

Hangarau Pärongo.

Ko te whakaräpopotonga, kua whakamanatia tä mätou Huarahi Rautaki 

ki roto i te käwanatanga. Kua whanaketia e mätou te Huarahi Pümanawä 

Nohopuku Mäori ka whakawhiwhi ärahitanga mö a mätou mahi, me te 

pümanawä nohopuku kei mua, ki te ärahi i ngä mahi a te käwanatanga ki 

te takoha atu ki a ngai Mäori e  angitu ana hei Mäori. Kua tïmata a mätou 

mahi ki te whakapakari raukaha hei whakahaere i te honohononga me ngä 

pärongo. Kua whanaketia e mätou ngä kaupapa e hängai ana ki te hanga i tä 

mätou raukaha.

Kia mihi atu ahau ki ngä kaimahi a Te Puni Kökiri, kua mahi kaha nei ki 

runga i ngä wähanga katoa o a mätou mahinga i te tau ki muri, kua ärahi hoki 

ki te whakatakoto i te papa mö te mariu, i a tätou e whakatata atu ana ki te 

tau kei mua.

Leith Comer

Tumuaki Whakahaere

K a p a  K a i ä r a h i  W h a k a h a e r e  Ä h u a 
H o u  2 0 0 4 / 0 5

 

Mai i te maui: Alison Thom, Hekeretari Kaitiriwä, Honohononga me ngä 
Pärongo; Craig Owen, Hekeretari Kaitiriwä, Ratonga Tautoko; Leith Comer, 
Tumuaki Whakahaere; Hekia Parata, Hekeretari Kaitiriwä, Kaupapa Here.

N g ä  W h a n a k e t a n g a  T a k e  N u i  i  T e 
T a u  K i  M u r i

W H A K A Ü  I  T Ä  M Ä T O U  H U A R A H I  R A U T A K I

I te tau 2004/05, i whakaütia e mätou tä mätou Huanga Rautaki, te Türanga, 

te Whäinga me te Huarahi, e whakamärama ana ki raro nei.

H U A N G A  R A U T A K I

N G A I  M Ä O R I  E  A N G I T U  A N A  H E I  M Ä O R I    

Mö tënei, kua tukuna atu a mätou kaha ki te Huanga Rautaki koia nei e 

whakanui ana i te whakahiratanga o te Mäori, ngätahi, röpü hoki, e eke ana ki 

ngä taumata tauwhiro o te angitu. Ko ngä kupu ‘angitu tauwhiro’ e whakapä 

ana ki te ähua me te taumata o te angitu ka taea te eke atu, me te whakamau 

mö te roanga wä, a tëtahi wä ka kïa koia nei te ähua ritenga tonu.

Ka whakäturia a Ngai Mäori e angitu ana hei Mäori, mä te Mäori e:

• whaiwähi ana ki roto, me te whaipainga mai, i ngä huarahi wätea 

mätauranga, öhanga,

• ngä pütahi e pakari ana, e whakahaere tika tonu ana,

• tipu kakapa ana ngä tängata i roto i ngä tikanga pakari,

• tipu kakapa i roto i ngä hinonga,

• hanga ana, e whakamau whänau hauora kaha ana,

• tü ana hei tauira wairua auaha mö ëtahi ake pakihi, röpü, hapori, whenua 

ake ränei,

• pupuri mahi ngätahi, whaipainga ana ki ngä kaiwhaipänga käinga, ä-

motu, me te ao, äpiti atu ki ngä pakihi.

I te tau ki muri, i te hängai atu te takoha a Te Puni Kökiri ki te:

• ärahi me te whakaako tohutohu kaupapa here

• whakapakari honohononga, me te

• whakapai raukaha.

T Ü R A N G A

K O  T E  P U N I  K Ö K I R I  T E  K A I T O H U T O H U  M A T U A  M Ö  N G Ä 
H O N O H O N O N G A  K Ä W A N A T A N G A - M Ä O R I ,

 T E  Ä R A H I  K A U P A P A  H E R E  M Ä O R I ,
 M E  T E  W H A K A H A E R E  H O N O H O N O N G A  M E  N G Ä  P Ä R O N G O 

  

I te mea he pokapü käwanatanga mätou e arotahi ana ki te Mäori anake, ka 

tau a Te Puni Kökiri ki tëtahi türanga ahurei ki te whakawhiwhi ärahitanga 

me te tautoko ki öna kaipupuri pänga kia takoha hängai atu ki te Huanga 

Rautaki.

Ka tutuki tënei mä te ärahi me te tautoko i te käwanatanga ki roto i ngä kaupapa 

here tino pai, te aroturuki hängai, me te hanga, te whakaü whanaungatanga 

kaha.

I te tau ki muri, he maha ngä momo takoha take nui a Te Puni Kökiri ki 

a ngai Mäori e angitu ana hei Mäori. Kua kitea te ärahitanga e haere tonu ki 

roto i te Rautaki Reo Mäori, ngä mahinga take nui ki roto i te Whakapäho 

Mäori, te whanaketanga i te Rautaki Käwanatanga ki te äwhina i a ngai 

Mäori ki te whakapai ake ngä whakahaere o ngä röpü Mäori, äpiti atu ki 

te whakamänutanga o te Ipurangi Whakahaere Hängai, te whanaketanga i 

ngä taputapu ki te whakapai ake i te whanaungatanga Karauna-Mäori, me te 

whanaketanga i te Huarahi Pümanawä Nohopuku Mäori.

Kua aroturukitia e mätou ngä wähi e pä ana ki te Hauora me te Mätauranga, 

me ngä kaupapa mahi ake a Te Puni Kökiri. Kua arotahi atu anö mätou ki te 

hanga  me te whakaü honohononga kaha, hei tauira, ki te ärahi i ngä hui tari 

käwanatanga ki ngä rohe, (Hui Waenga – rängai Ä-rohe), ki te whakahaere, 

te whakarite, me te whakatü hui mö ngai Mäori, te käwanatanga, me ëtahi 

kaipupuri pänga take nui.

W H Ä I N G A

‘ W H A K A T I N A N A  P Ü M A N A W Ä  N O H O P U K U  M Ä O R I ’

I te tau ki muri, kua whanaketia e Te Puni Kökiri te Huarahi Pümanawä 

Nohopuku Mäori ki te whakatinana pümanawä nohopuku Mäori. Ko ngä 

kaupapa a te Huarahi Pümanawä Nohopuku Mäori (kua tuhia ki roto i Te 

Pänui Whäinga a Te Puni Kökiri – 1 Höngongoi 2005, p8) koia nei te tüäpapa 

o ngä mahi katoa a Te Puni Kökiri.

H U A R A H I

T E  P U N I  K Ö K I R I
‘ E  A H U  W H A K A M U A  N G Ä T A H I  A N A ’

Ko te tikanga whakamärama o ngä kupu, Te Puni Kökiri, ‘he röpü e ahu 

whakamua ngätahi ana’. E rua ngä wähanga o tënei, te mahinga ngätahi ki 

roto, me te mahinga ngätahi ki waho.

Hei whakakaha ake i te mahinga ngätahi ki roto, i tïmatatia e Te Puni Kökiri 

he anga whakaröpü hou mai i te 1 o Höngongoi 2004. E toru ngä wähanga 

pakihi matua me te Tari Kaitiaki Mäori i roto. Kei te tautokohia ënei wähanga 

pakihi e ngä kaimahi kei roto i te Tari A-motu, Te Whanganui ä Tara, me ngä 

tari ä-rohe te kau, puta noa i te motu.

Kia oti tika ai ngä mahi a Te Puni Kökiri, kei te möhio mätou i te hiahia o ngä 

wähanga katoa o te röpü ki te mahi ki raro i ngä whäinga, te piripono, me te 

arotahi kotahi. Koia nei te take, ko te whakaü i tä mätou Huarahi Rautaki, te 

wähanga whakahirahira o a mätou mahi.

Hei whakakaha ake i te mahinga ngätahi ki waho, kua whakamöhio anö a Te 

Puni Kökiri i te mahi whakahirahira ki te whakapakari honohononga atu ki;  

• te Mäori

• te rängai käwanatanga

• ngä pakihi me ngä hapori.

I roto i a mätou mahi hängai atu ki te whakapakari honohononga, ko ngä 

mahi ki runga i te whanaketanga i te Rautaki Whakahaere Whanaungatanga, 

ä, ka whanaketia ki te whakamahi i te tau 2005/06; me ngä mahi kua 

whakahuainatia, te ärahi i ngä huinga Waenga-rängai Ä-rohe; te whakatü, 

te whakahaere, te whakarite hui mö ngä kaiwhaipänga take nui, përä i, te 

whakarite i te whaiwähitanga Mäori ki te Whakaari o te Ao kei Aichi.

H a n g a  i  t ä  m ä t o u  R a u k a h a

He mea tino whai tikanga, te pakaritanga o tä mätou raukaha, mö te 

hängaitanga a te pokapü. Mö tënei mahi, i tïmatatia e mätou ëtahi kaupapa, i 

te tau 2004/05, ka mahia anö i te tau 2005/06.

Kua whakarärangitia ënei kaupapa ki raro nei:

• He anga whakaröpü hou. Kei roto i tënei ko te whakawhäiti i te röpü 

aroturuki, me te röpu kaupapa here, ki roto i te wähanga kotahi, te 

whakawhäiti rautaki o ëtahi o ngä tari ä-rohe, me te hanga i ngä türanga 

Kaitohutohu Pärongo hou mö ia tari ä-rohe. He mahi take nui kei ngä 

kaitohutohu ki te kohikohi, me te tuku pärongo mai i ngä rohe, hei tautoko 

i a mätou tohutohu kaupapa here.

• He Raukaha Whakahaere Tängata. E arotahi ana tënei ki te rapu me te 

pupuri kaimahi, me te whanake ärahitanga. Ka whakatikaina te rautaki kia 

whakamahia i te tau 2005/06.

• He Raukaha Whakahaere Mätauranga. Mä te Whakahaere Mätauranga 

Pai ka kaha ai ngä kaimahi ki te whakawhänui i ngä mätauranga hei 

whakamau, hei hanga, hei tohatoha mä Te Puni Kökiri – te mea nui ki ngä 

kaipupuri pänga take nui. I tïmatahia te whanaketanga o te rautaki i te tau 

2004/05, ka haere tonu kia whakamahia a te tau 2005/06.

• Rautaki Whakahaere Honohononga. Ko ngä honohononga tino pai me 

ngä hanga pärongo tötika, e tautoko i a Te Puni Kökiri ki te whakatutuki 

i te Huanga Rautaki. Kei te whakapakaritia tä mätou herenga tari ä-rohe 

me te ähua o tä rätou takoha atu ki ngä kaupapa here tino pai. Kua tïmata 

kë ngä mahi whakapai i tënei rautaki i te tau 2004/05, ka haere tonu kia 

whakamahia i te tau 2005/06.

He maha ngä ähuatanga whakahirahira a te Hui Taumata i Poutü-te-rangi, 

2005, ko tëtahi ko te whakamanatanga ki a mätou, i tä mätou Huarahi 

Rautaki. Hei tauira, i örite tonu te Huanga Rautaki ‘Ngai Mäori e angitu ana 

hei Mäori’, me te Whäinga a Te Puni Kökiri ki te ‘Whakatinana i te Pümanawä 

Nohopuku Mäori’  ki ngä whakaaro i puta ki te hui.

Kua tautokona anö ki a mätou, e ngä kupu karere o te hui, a mätou mahinga ki 

te whanake i te Huarahi Pümanawä Nohopuku Mäori, te türanga whakahira 

kei a Te Puni Kökiri ki te whakapakari i te tuakiri tikanga Mäori, hei tauira, 

mä roto i te Rautaki Reo Mäori, me ngä Whakapäho Mäori, me te tautoko 

whanaketanga ki ngä hapori Mäori, mä a mätou mahi hokohoko, whakarite, 

me te whakahaumi

P ä n u i  M a n a  W h a k a h a e r e

I raro i te Ture Moni Tümatanui 1989, kei runga i ahau, te Tumuaki 

Whakahaere o Te Puni Kökiri, te mana whakahaere mö te whakariteritenga o 

ngä Pürongo  Pütea a Te Puni Kökiri, me ngä whakataunga mö te whakahaere 

i te whakatakotoranga o ënei pürongo.

Kei ahau te mana whakahaere ki te whakatü me te whakaü, ä, kua whakatüria, 

kua whakaütia e ahau, tëtahi pünaha whakarite mana whakaroto ka 

whakawhiwhi pümautanga ähua pai, mö te ngäkau pono me te mau tonu o 

ngä mahi pürongo pütea.

Ki aku whakaaro, e whakaata pai ana ënei pürongo pütea i te türanga pütea, 

me ngä whakahaere a Te Puni Kökiri mö te tau i mutu i te 30 o Pipiri 2005.

Leith Comer

Tumuaki Whakahaere

30 o Mahuru 2005

Haina Tautoko nä:

Julie-Anne Morrison

Kaiwhakahaere Röpü Pütea



PÄNUI O TE
MAHINGA
RATONGA

P ä n u i  o  t e  M a h i n g a  R a t o n g a

m ö  t e  t a u  i  m u t u  i  t e

3 0  o  P i p i r i  2 0 0 5

W h a k a t a k i

Kua whakarärangitia te Pänui o ngä Whäinga Rätonga ki roto i te Pänui 

Whäinga – 1 Höngongoi 2004. I konä i hangaia ngä whäinga huanga mö te tau 

ka pürongotia ki tënei pänui mahinga ratonga. 

M o m o  W h a k a p u t a

I hangaia he momo whakaputa mö te tau 2004/05, hei tautoko i ngä huanga i 

rärangitia i roto i te Pänui Whäinga – 1 Höngongoi 2004.

T ä  M ä t o u  A r o t a h i  M a h i

K a u p a p a  H e r e  m e  t e  A r o t u r u k i  –

H a p o r i  m e  n g ä  T i k a n g a

I roto i tenei momo whakaputa, i hokona e te Minita he tohutohu kaupapa 

here mö te whanaketanga o ngä kaupapa here, me ngä kaupapa mahi ka 

whakapä tika atu ki te türanga hapori, me te türanga tikanga o te Mäori me 

ngä rawa Mäori.

I roto i ngä tohutohu kaupapa here a Te Puni Kökiri, he tohutohu rautaki mö 

te whakamahi hängai atu o ngä rawa me ngä mahinga ki te whakapai ake te 

whanaketanga hapori me ngä tikanga Mäori.

I roto i ngä whakaputa take nui ko te:

• Rautaki Whakahaere

• whanaketanga o te Huarahi Pümanawä Nohopuku Mäori, äpiti atu ko te 

Pou Taräwaho Pümanawä Nohopuku Mäori

• mahinga i te Rautaki Reo Mäori

• Päho Mäori

Ka whakarärangitia ënei whakaputa ki raro nei.

R a u t a k i  W h a k a h a e r e

I te tau 2004/05, i whanaketia e Te Puni Kökiri tëtahi Rautaki Whakahaere 

kia hängai atu ki te äwhina i te Mäori ki te whakapakari i ngä whakahaere o a 

rätou röpü. I puta mai ënei mahinga i runga i te möhio he wähanga nui tonu 

ngä röpü e whakahaere tötika, e whakahaere pai ana, hei häpai i te angitu 

öhanga, te angitu hapori me te angitu tikanga. Kua whakaatu mai e ngä 

möhiotanga o täwahi, ko ngä röpü kei te whakahaere pai, kei te whakaata i a 

rätou mahinga tikanga, koirä ngä röpü ka eke ki te angitu, i runga atu i ngä 

röpü kahore i te whakaata tikanga.

Kua kitea anö e Te Puni Kökiri te piki o te mana whakahaere o te Mäori i 

raro i ngä whakataunga Tiriti me ngä whakataunga ika, me te whanaketanga 

whenua Mäori. Mä te whakapakari i te whakahaere Mäori ka whakapä pai 

atu ki ngä huanga hapori, öhanga, kahore anake mö te Mäori engari mö ngä 

kainoho katoa o Aotearoa.

Ko ëtahi o ngä mahinga ko te:

• whanaketanga o te Rautaki Whakahaere

• pukapuka whiriwhiri e rärangi whakaaro ana mö tëtahi anga whakahaere 

hou mö ngä röpü Mäori, (hei wähanga o te Rautaki Whakahaere) i tukuna 

i te 30 o Whiringa-ä-nuku 2004 i te hui tau a te  Whetereihana a ngä Röpü 

Mana Mäori, me te minenga, i te 30 0 Whiringa-ä-rangi 2004.           

• whakahaere hui whiriwhiri ki a ngai Mäori me ëtahi atu kaiwhaipänga mö 

ngä whakaritenga kei roto i te Rautaki. 

I hikina te ture i whakaarotia ki te tuku ki te Päremata i mua o 30 o Paenga-

whäwhä 2005. Kua whakatau, hei te marama o Whiringa-ä-rangi 2005, ka 

oti tëtahi pürongo ki te komiti matua a te Päremata, kei roto ko ngä tikanga 

kaupapa here mö te pou taräwaho ä-ture, me te pou taräwaho kaupapa here 

a te käwanatanga. 

H u a r a h i  P ü m a n a w ä  N o h o p u k u  M ä o r i

I te tau 2004/05, i ärahitia e Te Puni Kökiri tënei huarahi kaupapa here whänui, 

ki ngä Kaupapa here Tümatanui Mäori, ka whakamanatia e te Komiti Matua 

Päremata, i Whiringa-ä-rangi 2004. Hei te otinga, ka äwhina te Huarahi 

Pümanawä Nohopuku Mäori ki te whakamöhio i ngä wähi mahinga tuatahi 

mö te mahinga kaupapa here, ngä whakataunga hokohoko, ngä rangahau, te 

aroturuki me te arotakenga, te whakaine mahinga, me ngä pürongo huanga, 

mä te mahinga o te wähanga me te taputapu take nui, te Pou Taräwaho 

Pümanawä Nohopuku Mäori.

Kei roto i ngä mahinga ko:

• te whakaotinga o te Pou Taräwaho Whanaketanga Whänau a te wä tika, i 

mua o te 30 o Mahuru 2004

• te whanaketanga o te Huarahi Pümanawä Nohopuku Mäori , whakangungu 

kaimahi i Hakihea 2004, me Kohitätea 2005

• te whakamätautanga tuatahi i te Huarahi mä te whakamahi atu ki te 

Rautaki Raukaha Tängata me ngä Mahinga me te Rangahau Whanaketanga 

Whänau.

Kei te whakamätautia te Huarahi Pümanawä Nohopuku Mäori kia noho tika 

mö te whakamahinga ki runga i te Rängai Käwanatanga atu i 2006. 



T E  P U N I  K Ö K I R I

–  1 8  –

R a u t a k i  R e o  M ä o r i

I te tau 2004/05, i haere tonu ngä mahi a Te Puni Kökiri ki te ärahi i te 

whakamahinga o te Rautaki Reo Mäori (RRM). Ko te RRM e whakahua ana i 

ngä whäinga me te türanga a te käwanatanga ki te tautoko i te tipuranga me 

te whanaketanga i te reo Mäori. Me te whakatakoto i te mana whakahaere 

mö te türanga a te käwanatanga ki ngä pokapü. Ko Te Puni Kökiri te mana 

whakahaere mö te whakarite me te aroturuki i waenga pokapü.

Anö i te tau 2004/05, i whakahaere e Te Puni Kökiri ëtahi hui ki ngä pokapü 

RRM ki te tautoko i ngä mahi mahere me ngä mahinga a ëtahi ake pokapü, 

hei ‘hoa tata’, ka whakahaeretia ngä huihuinga ki te whiriwhiri whakaritenga 

i waenga pokapü, e pä ana ki ngä take reo Mäori. Nä Te Puni Kökiri anö i 

whakahaere ngä mahinga o te Kaupapa mahi Pärongo Reo Mäori, me ngä 

whakahaere a te Tukutuku Körero, he kaupapa whakamätau whanaketanga 

reo ki ngä whänau.

E rua ngä mahi take nui kua hikitia mö te tau 2005/06, e pä ana ki te rangahau 

me te whakatü i ngä whäinga rima tau, hei whakaäetanga e ngä pokapü ärahi. 

Ko te whai a Te Puni Kökiri kia oti ngä rangahau tuatahi mö ngä whiringa 

reo tüturu i mua o te 30 o Whiringa-ä-rangi 2004. I oti te rangahau i te 30 o 

Pipiri 2005, ka whakaurua ngä kitenga ki roto i tëtahi purongo whänui me 

ngä huarahi hei haerenga whakamua, a te tau 2005/06. Ahakoa i oti ngä mahi 

mö te  whakamahinga i te Rautaki Reo Mäori i töna wä, (i mua o te 30 o Pipiri 

2005) kei te haere tonu ngä whäinga kia whakaäe mai ngä pokapü ärahi.

P ä h o  M ä o r i

He mana whakahaere rautaki, mahinga, tä Te Puni Kökiri mö te päho Mäori. 

I te tau ki muri, i häpai a Te Puni Kökiri ngä mahi ki te whakapakari i ngä 

wähanga rautaki o te päho Mäori; kua oti i a rätou tëtahi mahinga kia haere 

tonu te whanaketanga a te Rautaki Reo Mäori, i te tau  2005/06. Kei roto anö 

i te mahinga tëtahi pürongo mö ngä take e pä ana ki te Rautaki Reo Mäori i 

whakaotia i muri i te wä i whakatakotohia (Poutü-te-rangi 2005, kahore i te 

31 o Whiringa-ä-nuku 2004), me te whakaata i ngä nekehanga a ngä kaimahi 

pakeke.

I te tau 2004/05, i mahia tonu te kaupapa rangahau, ki te tuhi i te hitori, ngä 

ähuatanga inäianei, me te huarahi ahunga whakamua a te Päho Mäori.(tirohia 

Aroturuki ki raro nei).

Tëtahi arotahi nui tonu ko te arotake i te ähua whakahaere me ngä hiahia a te 

kötuitui reo irirangi Mäori. Nä tënei mahi ka whiwhi pütea ake hei tautoko 

i ngä mahi whanake i ngä teihana reo Irirangi. Täpiri atu, ka haere tonu ngä 

mahi a Te Puni Kökiri ki te aroturuki i ngä mahinga a ngä röpü päho Mäori.

A R O T U R U K I

Anö i roto i tënei whakaputa, i hokona e te Minita te arotake i ngä kaupapa 

mahi a ëtahi ake pokapü rängai käwanatanga, e hangai atu ana ki te tohutohu 

i ngä kaupapa here me ngä kaupapa mahi e tuku huanga hapori, tikanga 

tökeke ana mö te Mäori.

I roto i ngä whakaputa motuhake ko:

• Te pürongo mö te Ratonga Tamaiti Ngaro i te Rohe o Tauranga, i whakamanatia 

e te Komiti Matua o te Päremata, Poutü-te-rangi 2005.

• Te pürongo mö te Kanataraka i ngä Ratonga Tautoko Kura, Kohi-tätea 

2005, i whakaaetia ki te Tähuhu o te Mätauranga, ka tukuna ä-muri i te 

whakamanatanga a te Komiti Matua a te Päremata.

• Whanaketanga i te Röpü Mahi Hauora Mäori: Kua oti te Pürongo Tätari 

Hängaitanga ka tukuna ä-muri i te whakamanatanga a te Komiti Matua a te 

Päremata.

• Te whakawhiwhi tohutohu kaupapa here tere tonu ki te Minita mö ngä 

Take Mäori, mö ngä pürongo, ia toru marama, e whakaotia ana e Te Taura 

Whiri i te Reo Mäori, Te Mängai Päho, me te Ratonga Pouaka Whakaata 

Mäori. 

K a u p a p a  H e r e  m e  t e  A r o t u r u k i  –

Ö h a n g a  m e  t e  H i n o n g a

I roto i tënei whakaputa, i hokona e te Minita he tohutohu kaupapa here 

mö te whanaketanga o ngä kaupapa here, me ngä kaupapa mahi i whakapä 

motuhake atu ki te ähua öhanga, me te ähua hinonga o ngä tängata me ngä 

rawa Mäori.

I whakaurua ki roto i ngä tohutohu kaupapa here a Te Puni Kökiri, he 

tohutohu rautaki ki te käwanatanga mö te whakamahi hängai i ngä rawa me 

ngä mahinga kia tau atu ki te whakapai i te whanaketanga öhanga Mäori. 

Te manako o ënei kaupapa here, he äwhina kia pümau te pupuri, me te 

whanaketanga o te papa rawa Mäori mö ngä reanga kei mua.

Ko ëtahi o ngä whakaputa motuhake ko:

• Te tohutohu kaupapa here mö te Whanake Whenua Mäori

• Te tohutohu kaupapa here mö te Täpoi Mäori

• Ratonga Whanake Pakihi Mäori

o haumi ki roto i te Ratonga Whakarite Päkihi Mäori (RWPM)

o whakahaere o te Pütea Hinonga Whanake Whänau (PHWW)

o whakatü i te Pae Ipurangi Whakahaere

o haumi ki roto i ngä Kaupapa Mahi Kaiakopono

o whakahaere i ngä whakaritenga Köharinga me te Kopounga

o haumi ki roto i te Kaupapa Mahi Kaiakopono Whakarite Whenua

T O H U T O H U  K A U P A P A  H E R E

W h a n a k e  W h e n u a  M ä o r i 

Kei te ärahi a Te Puni Kökiri i te whanaketanga o ngä kaupapa here hei äwhina 

i te Mäori ki te whakapai i a rätou whenua. Ko te whakamöhiotanga tënei ko 

te whenua Mäori tëtahi rawa nui tonu mö te whanaketanga öhanga, hapori, 

me te tikanga. Ahakoa i ëtahi wähanga kei te whakamahi pai te whenua 

Mäori, me ëtahi Mäori kei te whiwhi painga i a rätou päkihi papa-whenua, kei 

te rapu huarahi kia nui ake ngä painga; kei ëtahi wähi kei reira te pümanawä 

nohopuku mö te whenua Mäori ki te tautoko i te angitu tauwhiro, kei te iti 

noaiho te whakamahinga i te whenua.

I te tau 2004/05, i roto i ngä whakaputa tëtahi whakaaro ki te hanga rautaki 

ki te äwhina i te Mäori ki te whakakaha i te Whanaketanga Whenua Mäori, 

me te whiriwhiri i tënei, ki ngä hoa rängai käwanatanga. Heoi, kua hikina 

tëtahi pürongo ki te Minita e pä ana ki ngä rängai whenua me ngä huarahi 

whanake ä-mua, te tikanga ka oti i te 30 o Pipiri 2005, kua hikina ki te marama 

o Whiringa-ä-rangi 20051, ka whakaoti.

T ä p o i  M ä o r i

Ko ngä tohutohu kaupapa here i whaiwähi ki te whakaotinga o tëtahi mahere 

kaupapa mahi whakapai ake mö te Täpoi Mäori. I whakaotia tënei i te wä tika, 

arä, te 31 o Whiringa-ä-nuku 2004.

N G Ä  R A T O N G A  W H A N A K E T A N G A  P A K I H I  M Ä O R I

R a t o n g a  W h a k a r i t e  P a k i h i  M ä o r i  ( R W P M ) 

I te tau 2004/05, mai i te pütea $5.5m mö te RWPM, $5.1 i whakapaua. I roto i 

tënei, e $2.1m ki te akopono i ngä päkihi Mäori e tïmata ana, kua tïmata ränei, 

me te $2.0m mö te Ratonga Whanaketanga Pakihi Mäori. I roto i tënei ko te 

whakatütanga i ngä mahi kakama whakamätau mö ngä tohunga kaiakopono, 

me ngä tohunga tohutohu o te RWPM, ngä whakahaere, me ngä mahinga 

whakarite whenua. He mahinga kakama hou ënei i papahia i raro i te tauira 

RWPM.

I roto i ngä whakaputa ko:

• 997 te kaute töpü ngä rëhitatanga (te whäinga 1000) i tae mai mö ngä 

äwhina RWPM

• 192 ngä pakihi Mäori hou, kua tïmata ränei, i whiwhi äwhina tïmatanga 

pakihi (ahakoa te whäinga tïmatanga kia 250 ngä päkihi hou)

• 149 ngä pakihi i uru atu ki ngä äwhina tohunga kaiakopono, tohunga 

tohutohu ränei

• i tïmatatia te hoahoa me te whanaketanga o ngä mahi whakamätau 

whakarite whenua i roto i te tau, nä reira, kei te hangaia tonu te huarahi 

hopu raraunga, mö te whaiwähitanga me te ahu whakamua.

P ü t e a  H i n o n g a  W h a k a p ü m a u  W h ä n a u  ( P H W W )

I te tau 2004/05, $1.7m i whakamanatia, $1.134m i whakapaua hei tautoko i 

ngä mahinga 19, mai i ngä röpü e tautoko ana i ngä mahi kötuitui, ngä mahinga 

ngätahi, ngä mahi häpai pakihi ränei. He iti iho tënei whakapaunga moni ki 

te pütea i whakamanatia, i te mea, kähore i oti wawe ngä whakaritenga hei 

whakahaere i ngä mahinga mö tënei kaupapa mö te PHWW.

1 Tirohia ( Te Miniti a te Komiti Matua Päremata (05) 14/4)

P a e  I p u r a n g i  W h a k a h a e r e

I whakamäunutia te pae ipuranga pärongo whakahaere hou ki te hui tau 

a te Whetereihana o ngä Röpü Mana Mäori ki Te Whanganui-ä-tara, i te 30 

o Whiringa-ä-nuku 2004. He puna pärongo te pae ipurangi “Whakahaere 

Hängai” hou (governance.tpk.govt.nz) mö ngä kaiwhakahaere me ngä 

kaitiaki. E tuku mahinga tino pai ana, äpiti atu ki ngä rauemi, mai i te Pütahi 

o ngä Kaiwhakahaere, Te Tari Hokohoko Hea, te Kömihana Rëhita Mökete, 

me te pukapuka Whakahaere. Nä tënei mahi kakama i tuku huarahi wätea 

ki te whakawhiwhi rawa pärongo whänui mö te whakahaere ki ngä tängata 

katoa, äpiti atu ki te Mäori.

K a u p a p a  m a h i  K a i a k o p o n o  W h a k a h a e r e

Kua whakaaturia e te rangahau te whakahiratanga o te whakahaere kia ängitu 

ngä röpü. Te hiahia o tënei kaupapa mahi he äwhina i ngä röpü Mäori ki te 

whakapakari i a rätou wähi whakahaere. I te tau 2004/05, e ono katoa ngä 

röpü Mäori i whiwhi akopono hei wähanga o te Kaupapa Mahi Akopono 

Whakahaere, kotahi tënei i runga ake i te hiahia kia rima.

N g ä  W h a k a r i t e n g a  K ö h a r i n g a ,  m e  n g ä  W h a k a t ü t a n g a

I te tau 2004/05, i te mahi a Te Puni Kökiri ki te ärahi i te whanaketanga 

i te whakaritenga köharinga me ngä whakatütanga ki runga i te rängai 

käwanatanga, ka whanaketia he pätengi raraunga hei mahinga mä te rängai 

käwanatanga, äpiti atu ko te whakamätautau i tëtahi tauira taketake whakarite. 

Ka puta mai i ënei whakamätautau ngä whakapainga ka whakamahia hei te 

tau 2005/06.

K a u p a p a  M a h i  A k o p o n o  W h a k a r i t e  W h e n u a

E whitu ngä röpü pupuri whenua i whiwhi akoranga pono ki te 30 o Pipiri 

2005, 17 ngä poraka whenua ngätahi i whaiwähi me a rätou ekenga ki ngä 

taumata rerekë o te whanaketanga. Ko te whai a Te Puni Kökiri kia 20 ngä 

röpü pupuri whenua hei akopono mä rätou.

A R O T U R U K I 

Anö i roto i tënei momo whakaputa, i hokona e te Minita te aroturuki i ngä 

mahi kakama a ëtahi ake pokapü rängai käwanatanga, e whai ana ki te 

whakapä atu ki ngä kaupapa here, me ngä kaupapa mahi ka whakawhiwhi 

huanga öhanga tökeke, huanga hinonga mö ngai Mäori.

Kei roto i ngä whakaputa motuhake kö:

• tëtahi pürongo mö te arotakenga whakatika i te Hanga Raukaha – te 

kaupapa mahi Whakapakari Whakahaere me ngä Whakahaere Poari. Töna 

tikanga me oti tënei i mua o te 31 o Poutü-te-rangi 2005, nö te whakaäetanga 

kia whakaroatia tënei wä, ka tae atu ki te Minita mö ngä Take Mäori i te wä 

tika, te 30 o Pipiri 2005.

• he arotakenga whakatika i te Kaupapa Mahi Whakapümau Whänau 

– Mahinga me te Rangahau, töna tikanga me oti i te 30 o Paenga-whäwhä 

2005, i tukuna atu ki te Minita mö ngä Take Mäori i te 2 o Haratua 2005.

• he pürongo whakaroto i whakamanatia e te Tumuaki Whakahaere i te 11 

o Whiringa-ä-rangi 2004, mö te arotakenga whakahaere i te kaupapa mahi 

Kaitätaki-Ä-Rohe i whakamahia i te tau moni, 2003/04.

• he pürongo mö te arotakenga i te kaupapa mahi Whakatika Taumata Rohe-

Käinga, i tukuna ki te Minita i te 25 o Kohitätea 2005. Ko te wawata tuatahi 

kia tae atu i mua o te 30 o Hakihea 2004.

• he pürongo mö te arotakenga whakapä a te kaupapa mahi Tuku Rawa 

Hängai i oti i te wa tika, i te 30 o Whiringa-ä-nuku 2004.

• ngä pürongo riterite tonu ( äpiti atu ngä pürongo ia toru marama) mö te 

haere me ngä ekenga o ngä mahinga Whakarite Päkihi Mäori kua tukuna 

atu ki te Minita mö ngä Take Mäori. 

Kei te takoto ngä pärongo kitenga me ngä whakapätanga atu ki te kaupapa 

mahi ki roto i ia pürongo, ka taea te tiki atu kei Te Puni Kökiri.  

K a u p a p a  H e r e  –

H o n o h o n o n g a  K a r a u n a  M ä o r i

I roto i tënei momo whakaputa, i hokona mai e te Minita he tohutohu kaupapa 

here mö te whanaungatanga i waenga i te Mäori me te Karauna, me ngä 

hononga i waenga i tënä whanaungatanga me ngä huanga mö te Mäori. I roto 

anö ngä take kaupapa here Tiriti me ngä tohutohu o te whakapätanga o ngä 

ture kahore i te tirohia i ërä ake o ngä momo whakaputa.

Anö, i roto i tënei momo whakaputa, i ärahitia e Te Puni Kökiri te whanaketanga 

o te Pou Taräwaho Whanaungatanga. Ko tëtahi o ngä whakaputa nui e pä tata 

ana ko ngä Taputapu Whanaungatanga Karauna Mäori (TWKM), e rärangitia 

ki raro nei.

Kei roto i ngä whakaputa motuhake, ko:

• Ngä Kaupapa Here Taputapu2 Whanaungatanga Karauna Mäori ki ngä 

Mauri Karauna: ko te whanake i tëtahi pou taräwaho kaupapa here me ngä 

tohutohu pä tata koia nei te kaupapa o ngä tuhinga ka oti i mua o te 30 o 

Pipiri 2005. I oti tömua ënei tuhinga ka whakamanatia e te Komiti Matua a 

te Päremata i ngä marama o Here-turi-kökä me Whiringa-ä-rangi 2004

• Ture Takutaimoana me te Papamoana: he tohutohu kaupapa here mö 

ngä whakawhitiwhiti whakaaro, ngä kaupapa here whakawhitiwhiti 

whakaaro, me ngä tikanga tuku iho

• Kerëme i raro i te Tiriti o Waitangi: te whakawhiwhi whakaritenga me 

ëtahi ake tautoko ki ngä iwi e whaiwähi ana ki ngä mahi whakawhitiwhiti 

whakaaro

• Whakataunga i raro i te Tiriti o Waitangi: tohutohu hanga mana whakahaere 

ki ngä mängai kaikerëme e toru

• Pire o Te Rünanga o Ngäti Awa: he pürongo ki te Komiti a te Päremata mö 

ngä Take Mäori mö tënei Pire

• Pire Whakatika Whakahaere Rawa: te tuku tohutohu me te whaiwähi ki 

roto i ngä whakahaere äpiha käwanatanga mö te tuhinga tuatahi i te Pire

• Heoi, kua hikina ngä tohutohu kaupapa here ki te hanga i tëtahi rautaki ki 

te whakamaenengä whakahaere a te Tari a te Kaitiaki Mäori, atu ki te tau 

2005/06.

    
2 Ko te whakamärama kua whakaaetia mö TWKM ko ‘tëtahi pukapuka whakaaetanga, 

whakaritenga ränei, kua hainatia e ngä röpü e rua, e whakatü ana, e whakanui ana ränei, i 
te honohononga mahinga i waenga i ngä Minita, te käwanatanga, ngä pokapü, ngä mauri 
Karauna ränei, me tëtahi whänau, hapü, iwi, röpü Mäori, häpori Mäori. (Te Miniti a te 
Komiti Matua Päremata (04)25/8)

H o n o h o n o n g a  m e  n g ä  P ä r o n g o

Kei roto i tënei momo whakaputa ngä mahi kaha ki ngä rohe käinga ki te 

äwhina i te Mäori whakatinana i a rätou tümanako. Te mahi tahi ki ngä 

whänau, hapü, iwi, te Mäori, ngä hapori me ngä röpü Mäori, ëtahi ake pokapü 

käwanatanga, kaunihera ä-rohe, röpü i waho o te käwanatanga, me te rängai 

tümataiti.

Tata ana ki te 100 te kötuitui o ngä kaimahi ä-rohe a Te Pun Kökiri, e mahi 

ana ki ngä whänau, hapü, iwi, ngä hapori me ngä röpü Mäori, ki te hokohoko, 

te whakarite, me te whakatakoto i ngä huarahi wätea ki te whakatere i te 

whanaketanga Mäori.

I roto anö i ngä mahi o tënei momo whakaputa, ko te rere hängai o ngä 

pärongo atu ki, mai i, te Tari Ä-motu, kia pümau ai ngä whakaaro a te Mäori 

kei ngä rohe e tohutohu ana i ngä kaupapa here me ngä mahinga. Ko te rere 

hängai o ngä pärongo mai i ngä rohe atu ki te Tari Ä-motu, koia nei tëtahi 

o ngä tikanga mahi e haere tonu, e pä tata ana ki te Rautaki Whakahaere 

Honohononga.

I te tau 2004/05, i tïmatahia e Te Puni Kökiri he mahi whakataki ki te whakapai 

ake i tä mätou Rautaki Whakahaere Honohononga mä roto, hei tauira, te 

whakatütanga i ngä Kaitohutohu Pärongo ki roto i ngä rohe. Ka whanaketia 

anö, ka whakamahia te Rautaki Whakahaere Honohononga a te tau 2005/06.

Ko ngä ratonga motuhake kei roto, ko:

• te ärahi i ngä huihuinga tari käwanatanga katoa ki roto i ia rohe, përä i te 

karanga i ngä Hui Waenga-Pokapü Ä-rohe

• te whakaoti i ngä kaupapa mahi waenga pokapü

• te whakahou i ngä kötaha ä-rohe

• te hokohoko pärongo me ngä rawa mö ngai Mäori

• te hokohoko me te whakarite huarahi mä Mäori ki ngä rawa me ngä ratonga 

käwanatanga

• te hanga huarahi wätea mö te whanaketanga öhanga, hapori, me te tikanga 

ki ngä rohe käinga me ngä rohe ä-waho

• te whakahaere i te pütea Hanga Raukaha

• te whakawhiwhi pärongo whänui me ngä tohutohu ki te minenga.

R A T O N G A

T e  ä r a h i  i  n g ä  h u i h u i n g a  t a r i  k ä w a n a t a n g a  k a t o a  k i  r o t o 
i  i a  r o h e  

I whakahaere e Te Puni Kökiri ngä Hui Waenga Pokapui Ä-rohe (HWPA), 

kia taea ai, kia pai ake, ngä mahinga waenga pokapü i runga i ngä take örite. 

Ahakoa i whai a Te Puni Kökiri kia tü kia kotahi te HWPA ki ia rohe i mua o 

te 30 o Pipiri 2005, e whitu ngä HWPA i whakatüria ki roto i ngä rohe tekau. 

Heoi, neke atu ki te kotahi ngä HWPA i whakatüria ki ëtahi rohe, hei tauira, 

ki Tämaki Makaurau, e whitu kei reira, ka hui katoa kia 17 ngä HWPA i 

whakatüria i mua o te 30 o Pipiri 2005.

Ko te whakaaro kia tuku pürongo, ia marama, mai i ngä tari ä-rohe e rua, ki 

te Röpü Äpiha Matua Hanga Raukaha (RAMHR), ä, i tutuki tënei mahi atu 

ki te mutunga o 2004, i taua wä ka whakatau ki te arotake i te türanga o te 

RAMHR. Kei te haere tonu tënei arotake ki te tau 2005/06. 

M a h i n g a  w a e n g a - p o k a p ü

Nä Te Puni Kökiri i whakahaere ngä mahinga waenga-pokapü. Ahakoa te 

hiahia ki te whakatü kia rua ngä mahinga waenga pokapü mö ia rohe, e whitu 

ngä rohe o ngä rohe tekau, i whakaoti i ngä mahinga e rua, i mua i te 30 o 

Pipiri 2005, me te whä ngä mahinga e haere ana ki roto i tëtahi rohe. Hui 

Katoa, 24 ngä mahinga waenga-pokapü i whakaotia.

W h a k a h o u  i  n g ä  k ö t a h a  ä - r o h e

Hei wähanga mö te Rautaki Whakahaere Honohononga, i te whakahou a 

Te Puni Kökiri i äna kötaha ä-rohe. Kei te arotahi ënei mahi whakahou ki te 

whakapakari tuhinga pärongo ki te äwhina i ngä mahi hanga hononga, i te 

hokohoko, me te whanake kaupapa here.

I whai a Te Puni Kökiri ki te whakaoti i ngä kötaha ä-rohe i mua o te 30 o 

Pipiri 2005, e rima o ngä rohe te kau, kua oti. Kua hikina ngä kotaha mö ngä 

rohe e rua ki te tau 2005/06, i runga i ngä mahi whakatikatika mö ërä rohe.

Kua rärangitia ki raro nei ëtahi ake o ngä tauira mahinga i roto i ngä tari ä-

rohe a Te Puni Kökiri:

• Ngä Moana – he äwhina i ngä mahi whakaora i ngä tukino waipuke, me 

ngä rü, ki te rohe Räwhiti o Waiariki. I te wä o ngä waipuke me ngä rü, i pä 

ki te rohe Räwhiti o Waiariki, he nui rawa ngä mahinga a ngä kaimahi o te 

rohe o Ngä Moana ki te hokohoko honohononga pai rawa atu i waenga i te 

Mäori me ngä pokapü kaunihera, me te käwanatanga.

 I konei ngä whakautu tika mai i ngä pokapü käwanatanga ki ngä hiahia 

toko i te ora, me ngä hiahia whare noho, mö ngä whänau i taka ki raro 

i ënei mate whatiwhati tata, tënei te mea nui ki te Mäori me ngä hapori 

tuawhenua.

• Takitimu – nä te whanake i ngä Kaupapa mahi Motuhake e whä, ka tukuna 

he kanataraka ki ëtahi röpü ä-rohe, ki te hanga Matawai Taiao ä-rohe 

(huarahi whänui) ki ngä wähi e toru: Whanaketanga Rangatahi; Te Reo 

Mäori; Tikanga; me te whanake Kaumätua; me te whanaketanga öhanga, 

äpiti atu ki te mäkete rapu mahi me ngä huarahi mätauranga.   

  

• Tämaki Makaurau – i karangatia he Hui Raru Tüpono me te Whakangungu 

Hapori Mäori angitu i te 30 o Haratua 2005, ki ngä mängai mai  te Whare 

Wänanga o Tämaki Makaurau, te Tekiona Hauora Hapori, te Kaitiaki Röpü 

Akoranga Tiaki, te Pütahi Rake Haumako mö te Tüpono, me te Häpai Te 

Hauora.

• Tauranga – i whakahuitia ngä Kaitiaki Whenua Mäori maha o roto o te rohe 

Uru o Waiariki, ki te rapu i ngä Huarahi Wätea Whanaketanga Öhanga 

äpiti atu ki te ahu moana, mahinga ngätahi, me te ahuone. Te mahinga nui 

ko te hokohoko hononga i waenga i ngä Kaitiaki Whenua Mäori me ngä 

pokapü käwanatanga ake.

• Te Tairäwhiti – I tü te hui tuatahi mö ngä Reiti me ratou i whaiwähi mai 

i ngä Kaunihera Ä-rohe o Türanganui-ä kiwa, Wairoa, me Opotiki. I roto 

i ngä take nui i whiriwhiria ko tëtahi tikanga mahi moata atu ki ngä reiti 

nama o Türanganui-ä-kiwa, ngä wäriu whenua 2005, me tä rätou whakapä 

mai, me ngä reiti e noho nama ana ki runga whenua Mäori.

• Te Waipounamu – i whakahaeretia tëtahi hui röpü Taura Here. Ko tëtahi 

o ngä huanga he whakaputanga hiahia kia riterite tonu te hui a ngä röpü 

– me tëtahi tono ki a Te Puni Kökiri mä rätou tonu e whakahaere i ngä 

hui.

• Whanganui-ä-Tara 

o I äwhinatia te Kaitiaki Hokotehi Moriori i raro i te Kaupapa Hanga 

Raukaha, i te pütea mö tëtahi kaupapa whanake tikanga, te Kaupapa 

Rëhitatanga Hokopapa, hei whakahaere i te hui whakanui i te Kopinga 

Marae, me te hanga i tëtahi maherehere rautaki (5 tau) mö te täpoi 

ki runga i te motu. He hui angitu te hui whakatuwhera i te Kopinga 

Marae, i te marama o Kohitätea 2005, i pänuitia ki roto i ngä päho “ te 

hui whakanui tino nui rawa atu, mai i te tau 1835…”.

o Kaupapa Mahi o Wainuiomata – e iwa ngä pokapü käwanatanga i roto i 

tënei kaupapa i tuku pütea ki tëtahi mahinga whakamätau mahi ngätahi 

ki Te Rünanga o Taranaki Whänui. E whai ana te kaupapa ki ngä tamariki 

Mäori me te hapori whänui o Wainuiomata. I whakawhiwhi huarahi 

mö te whakatauira türanga törunga me ngä tohutohu akopono mö ngä 

tamariki e ono ki te iwa tau te pakeke. Ko te wähi mahi matua i reira te 

kaupapa e whakamahia ana, koirä ano te pokapü pärongo käwanatanga, 

kia puta ai ngä pärongo take nui mö ngä ratonga käwanatanga atu ki te 

hapori.

     

• Waikato – whakahaeretia tëtahi hui ki Parawera Marae, e 45 ngä tängata i 

tae atu. Ä-muri i te whakaaetanga katoa ki te whakatü anö i te Kaunihera 

Rohe Mäori o Waikato, ka whakatüria te Röpü Mahinga Mö tënei Wä ki 

te hui. I tukuna ki tënei röpü te mahi ki te karanga hui a te marama o 

Whiringa-ä-rangi, 2005, ka pöwhiri i ngä röpü Mäori ake, me ëtahi röpü e 

whai pänga ana ki te whakatü anö i te Kaunihera.       

M A H I N G A

T e  N u i

• I hangaia ngä pürongo kakama, riterite tonu, ia toru marama, mö ngä take 

ä-rohe, me ngä mahinga ä-rohe, ka tukuna atu ki te Minita

• I tukuna ngä pürongo, ia marama, mö te ähua o ngä mahinga i roto i ngä 

kaupapa mahi ä-rohe, ki te wähanga o te Hekeretari Kaitiriwä mö ngä 

Honohononga me ngä Pärongo, äpiti ana ki roto, ko te pürongo marama ki 

te Tumuaki Whakahaere. I roto i ngä pürongo ko:

o ngä pärongo mö te maha  o ngä mahinga kua oti

o ngä rä take nui i whakaotia ngä mahi.

• I hopukina ngä wä i whakapaua mö ngä mahinga a ngä tari ä-rohe, mä roto 

i te Pünaha Whakahaere Rangahau Pärongo (PWRP) ka tukuna atu ki  te 

Tari Ä-motu.

K a i r a n g i

• I tangona mai he urupare kökau i te kötuitui o ngä Kaiwhakarite me ëtahi 

ake o ngä kaimahi o ngä rohe, mä roto i ngä arotakenga kaupapa mahi koia 

nei i whakamöhio i a mätou hononga mahi atu ki ngä whänau, hapü, iwi, 

me ngä hapori, me ngä röpü Mäori.

• I tangona mai ngä urupare i ngä kaipupuri pänga take nui i tohu mai i te 

manawa pai ki ngä ratonga e whakawhiwhi ana, mai i ngä hui i ia rohe, i 

tae atu te Tumuaki Whakahaere.

W ä  t i k a

I arotaketia ngä mahi i whakahuatia i roto i te Mahere Whakaputa a Te Puni 

Kökiri 2004/05 i te whakatauritenga ki ngä aukatinga e takoto ana i roto i te 

mahere whakaputa ka whakatikaina i roto i te tau. Kua körerotia ngä wä tika 

e pä ana ki ngä aukati kua whakahuatia, mö ngä whakaputa motuhake kei 

roto i tënei Pürongo Ä-tau.

W h a k a h a e r e  M a h i n g a

I whakawhiwhi ratonga kairangi tënei momo whakaputa ki te tautoko 

whanaketanga Mäori, mä roto i te hoahoa, te tukunga, me te whakahaere i 

ngä kaupapa mahi haumi hapori.

I ärahinatia tënei momo whakaputa i ngä ratonga Honohononga, me ngä 

Pärongo nä te whakawhiwhinga kaupapa mahi, pütea, me ngä tautoko 

mahinga. I tautokona anö te whanaketanga tohutohu kaupapa here kei mua, 

mä te whakawhiwhi pärongo mö ngä akoranga ‘pütake-harakeke’.

Hei wähanga mö tä mätou huarahi ki te whakakaha i te Mäori ki te whaiwähi 

me te angitu hei Mäori, i te tau 2004/05, i kawea e Te Puni Kökiri ëtahi 

kaupapa mahi pütea ki ngä röpü.

I roto i ënei, ko:

• Kaupapa Mahinga Tari3

o Kaitätaki-Ä-Rohe (KAR)

o Wähi Mahinga Whare Motuhake (WMWM)

• Kaupapa Mahinga Tari Kore4

o Hanga Raukaha (HR)

o Whakapakari Whänau – Kaupapa Mahinga me te Rangahau

o Whakapakari Whänau – Häkinakina me te Tikanga

o Ngä Hua Whanaketanga Ä-rohe (NHWA)

o Tuku Rawa Hängai mo ngä  Hua Ä-Rohe (TRH)

o Röpü Täpoi Ä-rohe Mäori (RTAM)

K A U P A P A  M A H I N G A

K a i t ä t a k i - Ä - R o h e  ( K A R )

I te tau 2004/05, $2.941 i whakapaua o te putea $3.713. Hui katoa e 50 ngä 

kaimahi whanaketanga Mäori KAR i whakatinana i ngä mahinga i whakakaha 

i te whanaketanga Mäori. Ko te whai tuatahi a Te Puni Kökiri kia 55 ngä 

kaimahi whanaketanga Mäori hei tautokona.

3 Ka utua ngä Kaupapa Mahinga Tari mai i te Pütea Wehenga Tari Take Mäori: Whakahaere 
Mahinga

4 Ka utua ngä Kaupapa Mahinga Tari Kore mai i te Putea Wehenga me te Whakapaunga 
Tari Kahore he Take Mäori

I whakahaeretia te kaupapa mahi KAR ki te hanga i tëtahi taiao ka taea te 

käwanatanga ki te mahi tahi ki ngä whänau, hapü, iwi, röpü me ngä hapori 

Mäori, ki te whakamahi i a rätou hiahia mä roto tautoko o tëtahi kaimahi 

whanaketanga Mäori. Mo tënei, mä tënei kaupapa mahi anö e whakaiti i ngä 

rerekëtanga.

I whakautu hängai atu te kapapa mahi nei ki te whanaketanga Mäori i te 

whakawhiwhinga i tëtahi kaimahi whanaketanga Mäori, ka taea ki te:

• whakatü mai, te mahi ki te taha, me te mahi tötika mö a rätou hapori

• whaiwähi ki ngä mahi kakama whanake e whakahaere ana e ngä hapori

• tautoko ngätahi e Te Puni Kökiri me te hapori.

W ä h i  M a h i n g a  W h a r e  M o t u h a k e  ( W M W M )

I te tau 2004/05, $0.499m i whakapaua, ($0.500m i whakamanatia). E rua te 

kau ngä kaupapa hanga whare i tautokona e te pütea whakahaere a WMWM, 

kei runga ake tënei i te maha i whäia, e iwa, mö te tau.

    

Te whäinga tuatahi a WMWM, ko te whakatika i ngä hiahia whare whakaaro 

pono, i roto i te Wähi Mahinga Whare Motuhake, mä te whakarite me te 

whakarawa tëtahi hapü, iwi, me tëtahi whakautu hapori tika.

He whäinga tuarua ko te whakapümau i puta mai i ia mahinga whare he 

mahinga e örite ana ki ngä whäinga kaupapa here hapori a te käwanatanga, 

përä i te hauora, te ähua räpu mahi, ngä huarahi whakangungu pai ake mö 

ngä hapü, iwi, ngä mema hapori käinga, me te whakaiti i ngä rerekëtanga. 

H a n g a  R a u k a h a  ( K M )

I te tau 2004/05, e rua ngä wehenga moni Tari Kore i roto i te mahinga Hanga 

Raukaha; Aromatawai Raukaha ($1.1m i wehea) me te Hanga Raukaha ki 

roto i ngä Hapori Mäori ($7.5 i wehea). I whakamahia ënei wehenga ki ngä 

mahinga e whai ake nei:

  
H a n g a  R a u k a h a  -  W h ä n u i

I te tau 20004/05, $6.6m i whakamanatia, ka whakapikia kia $7.5m i waenga 

i te tau, $7.464m i whakapaua. Te hiahia tïmatanga ki te tautoko kia 700 ngä 

kaupapa, he hiahia kiri märiu. Hui katoa e 513 ngä kaupapa i whakaäetia e 

ngä paearu mö te tuku pütea. Mö ënei, e 223 ngä kaupapa i raro i te $2000, me 

ngä kaupapa 290 i whiwhi pütea i waenga i te $2000 me te $150,000.

Te whäinga tuatahi o te Hanga Raukaha he whakapakari i te kaha o te 

whänau, hapü, iwi, ngä röpü me ngä hapori Mäori. Mo tënei, ka mahi anö 

tënei kaupapa ki te whakaiti i ngä rerekëtanga. Tëtahi arotahi take nui mö 

te pütea hanga raukaha ko te tautoko i te whanaketanga o ngä rautaki, ngä 

anga, ngä pünaha, me ngä pukenga ka kaha ai te Mäori ki te whakatutuki i a 

rätou ake tümanako.  

Ko te raukaha i te äwhina a Te Puni Kökiri ki te hanga, kö tërä raukaha o ngä 

whänau, hapü, iwi, ngä röpü me ngä hapori Mäori, ki te whakanoho pai, me 

te whakamahi i a rätou ake huarahi wätea me ngä wero. 

H a n g a  R a u k a h a  –  W h a k a p a k a r i  W h a k a h a e r e  m e  n g ä 
W h a k a h a e r e  P o a r i  ( W W W P )

I te tau 2004/05, $2.0m i wehea whakaroto, $1.127m i whakapaua, me te 

$800,000 toenga i whakawhitia ki te Kaupapa Mahi Hanga Raukaha – Whänui.. 

Hui katoa e 53 ngä röpü i arotaketia mä roto i tënei kaupapa mahi.

Te whäinga tuatahi o te kaupapa mahi ki te:

• whakapümau ngä röpü Mäori e tuku ana i ngä kanataraka ratonga 

käwanatanga kia eke ki ngä huanga kairangi pai me te tuku tötika atu ki a 

rätou kaipupuri pänga

• takoha atu ki te tipuranga o ngä röpü Mäori pakari ka taea te whakatinana 

i ngä whäinga röpü me te hopu i ngä hurahi wätea kei mua, äpiti atu ki te 

whakaiti i ngä rerekëtanga.

Ko ngä röpü i whäia ko ërä röpü Mäori e:

• whakahaere ana i roto i ngä wähanga whakapakaritanga me te 

whakatütanga o te hurihanga oranga pakihi

• pupuri mana whakahaere nui ana mö te tuku ratonga, me te whakahaere 

taputapu ränei

• whakahaere ana i ngä moni whiwhi ä-tau e $800,000 neke atu ränei, mö ngä 

kanataraka ratonga ki te käwanatanga.

I whakawhiwhia e tënei kaupapa WWWP he tätaritanga matatapu wehe kë, 

ki ngä röpü, mö a rätou mahinga ki roto i ngä wähi whakahaere take nui.

W h a k a p ü m a u  W h ä n a u  –  K a u p a p a  M a h i n g a  m e  t e
R a n g a h a u  ( W W K M R )
Ko tënei kaupapa mahinga e pä ana ki te whanaketanga, me te 

whakapakaritanga o ngä whänau hei whakaü i a rätou ake pümanawä 

nohopuku hapori, tikanga, öhanga, ä, kua papangia i runga i te whakamätau 

i te whakapae ko ngä whänau tonu he wähanga uho o te hapori Mäori.

Ka taea te kï, ka ähei atu ngä mahi whakapakari whänau ki te whakapakari 

i ngä papa o te hapori Mäori, me te tautoko i te whanaketanga Mäori. Ka 

whakaü e ngä whänau angitu tä rätou ake pümanawä nohopuku, ä, mä konei 

ka tau ake ki te angitu tino pai, tauwhiro, mö ngä hapori kei roto rätou e noho 

ana. 

I runga i ënei whakaaro, ko ngä möhiotanga kia märama atu mö te 

whanaketanga kaupapa here hängai, ko te möhio ko wai ngä whänau, he 

aha a rätou whakatau mö te angitu, he aha ngä tohu e toitoi manawa ana i 

a rätou, pëwhea ai rätou e whakaine i a rätou ake huanga, me te ähua o ngä 

whakahaere e whäia ana e ënei röpü. He nui tonu ngä rawa me whakapaua 

ki runga i te whakaaro pümau, ko ngä whänau tonu te wähanga uho o te 

hapori Mäori, ki te whakamätau i tënei kaupapa, me te hanga kaupapa here 

e hängai ana ki ngä huanga. Nä te kökiri, WWKMR i para i tënei huarahi mö 

Te Puni Kökiri.

I te tau 2004/05, i raro i te WWKMR, i mahi ngätahi a Te Puni Kökiri, me ngä 

kaiwhakanao, e 50, (ngä röpü mana whakahaere wi, me ngä röpü Mäori), 

ki te hono atu ki ngä whänau hei whakamätau, hei whanake, hei rapu i ngä 

mahinga whakapai, ka tau hängai atu ki te tipuranga me te whanaketanga 

whänau. Ko te hiahia ka takoha atu ënei mahinga katoa a WWKMR ki ngä 

mahi whakatuakiri, ngä mahi tautoko i ngä mahinga whakapakari whänau.

Te kau mä tahi o ngä mahinga 13, i whakahaeretia i runga i ngä rohe 10, a Te 

Puni Kökiri, atu ki te 30 o Pipiri 2005, e $8.119m o te pütea whakamana $8.500, 

i whakapaua. I hikina ngä mahinga 2, atu ki te tau 2005/06. I roto i ngä mahinga 

i whakahaeretia, ko; te hononga whänau, kökiri whanaketanga whänau ä-

kainga, hinonga whänau, whanake reo Mäori whänau, hapori akoranga, 

akoranga tamariki köhungahunga, me ngä rawa taiao – whakataunga töpü.

Ko te hiahia a te tau 2005/06, he whakawhiwhi ara ki ngä whänau, me rätou e 

mahi ana ki te taha o ngä whänau, ki te rangahau hohonu i ngä momo huarahi 

rerekë mö te whanaketanga whänau. Me te whakaaro, mä ënei whakaritenga 

e whakawhiwhi päinga wä roa, mö ngä whänau. I runga atu i tënei, mä te 

whanaketanga o ngä pürongo, ngä mahere, me ngä kaupapa, mä konei e 

whakawhiwhi i te papa mö ngä whakataunga mahinga ake a Te Puni Kökiri, 

hei ngä tau whakamana pütea kei mua.             

     
W h a n a k e t a n g a  H ä k i n a k i n a  m e  t e  T i k a n g a  W h ä n a u

I te tau 2004/05, $1.7m i whakamanatia, $1.685 i whakapaua. Neke atu ki 

te 100 ngä mahinga Whanaketanga Häkinakina me te Tikanga Whänau i 

haumitia e Te Puni Kökiri, ki te motu, ki ngä rohe, me ngä käinga.

I te arotahi atu tënei pütea kairapu ki te whakawhiwhi tautoko me ngä äwhina 

ki ngä mahinga ärahi hapori me ngä mahinga papa häkinakina, papa tikanga, 

e hängai atu ana ki te whakapakari whänau.

I te arotahi atu ngä mahinga ki te rangahau, te whakamahere, te whanake, 

me te tuku i ngä kaupapa mahi me ngä tauwhäinga e whakatairanga ana i te 

whaiwähitanga o te Mäori ki roto i te häkinakina me te tikanga; me te äpiti 

atu i ngä tautoko akopono mö te whanake ahumahi, kapa haka, whetiwara 

manu körero, me te tautoko hoki i ngä mahi kakama përä i te Taa Moko (mahi 

toi ki te moko Mäori), te Mau räkau ( te mahi toi ki te whawhai me te wawao 

tinana) me ngä wänanga raranga (ako i te raranga Mäori).

N g ä  H u a  Ä - r o h e  ( N G A )

I te tau 2004/05, $4.297m i whakamanatia ka whakapikia ki te $5.438m i 

waenga i te tau, $5.254m i whakapaua. E 20 ngä mahinga i whiwhi moni. 

Te whäinga tuatahi a Ngä Hua Ä-rohe(NGA), ko te whanake hapori Mäori 

tukutahi, mä te hoatu moni ki ngä mahi kei ngä rohe käinga a te Mäori. I 

äwhinatia e te NGA ngä take whakahirahira i kitea e ngä whänau, hapu, iwi, 

ngä röpü me ngä hapori Mäori, ka tautoko i a rätou mahi ki te whakatinana i 

a rätou whäinga wä roa. Me te whakaiti i ngä rerekëtanga.

T u k u  R a w a  H ä n g a i  ( T R H )

I te tau 2004/05, $4.2m i whakapaua, ($6.550 i whamanatia ka whakapikia 

ki te $7.114m i ngä Whakaaetanga Täpiri a te käwanatanga. 11 ngä röpü i 

te whaiwähi ki ngä kaupapa mahi TRH. I hangaia tënei kaupapa ki te 

whakamätau i tëtahi ähuatanga tuku pütea e pümau ana kia haere tika tonu 

ngä rawa ki ngä hapü, iwi, me te Mäori ki te tautoko i a rätou ake whäinga 

me ngä hiahia.

I te marama o Haratua 2005, i whakaae ngä Minita ki tëtahi whakawhiti ä-

kaupapa, o te $2.852m atu ki te tau moni 2005/06, tohutorominiti a te Komiti 

Matua a te Päremata (05) 17/7.

R ö p ü  T ä p o i  Ä - r o h e  M ä o r i  ( R T A M )

I te tau 2004/05, $0.281m i whakamanatia, $0.277 i whakapaua ki te tautoko i 

ngä Röpü Täpoi Ä-rohe Mäori e 11. Ko te hiahia tuatahi a Te Puni Kökiri kia 

12 ngä RTAM hei tautokona.

Te tikanga o tënei pütea he äwhina i ngä RTAM ki te hanga mahere hei:

• whanake raukaha päkihi ki roto i ngä päkihi täpoi Mäori

• whakakaha i te kairangi a te täpoi Mäori ki ngä rohe

• whakatairanga ngä pänga o te täpoi Mäori ki roto i ngä röpü ahumahi take 

nui

• whakapakari honohononga i waenga i ngä röpü täpoi ä-rohe e tü ana.

K o u n g a

I aroturukitia tënei mä te;

• tuku pürongo mö ngä haerenga me ngä whakatutukitanga o ngä kaupapa 

mahi i roto i ngä pürongo ä-marama, mai i ia tari ä-rohe, ki te Tari-ä-

motu.

• Aroturuki i ngä kaupapa mahi (pänuitia p 22).

R a n g a h a u  K a i p u p u r i  p ä n g a

• Körero whakautu kökau i tukuna mai i te kötuitui o ngä Kaiwhakarite           

(kaimahi takiwä) me ëtahi ake kaimahi kei ngä rohe, mä roto i ngä 

arotakenga kaupapa mahi, i konei ka whakamöhio i a mätou honohononga 

mahi ki ngä whänau, hapü, iwi, ngä hapori me ngä röpü Mäori.

• I riro mai ëtahi körero urupare e whakamöhio ana te manawa pai o ngä 

ratonga whakawhiwhi, mai i ngä huihuinga a ngä kaipupuri pänga i ia 

rohe, i tae atu te Tumuaki Whakahaere.

T ü r a n g a  K o u n g a

• I te ähua rite tonu ngä mahinga ki ngä türanga kounga i rärangitia ki roto 

i Ngä Aratohu Whakahaere Raukaha te pukapuka ako a Te Puni Kökiri, e 

pä ana ki te whakahaere i ngä kaupapa mahi hanga raukaha.

W ä  T i k a

I aromatawaia ngä mahi tuku motuhake i roto i te Mahere Whakaputa a Te 

Puni Kökiri 2004/05, mä te whakatauritenga atu ki ngä aukatinga i te takoto i 

roto i te mahere whakaputa, i whakarerekëtia i waenga i te tau. Kua tukuna he 

körero mö ngä wä tika e pä ana ki ngä aukatinga i takoto, mö ngä whakaputa 

motuhake i roto i tënei Pürongo Ä-tau.

R a t o n g a  k i  t e  K a i t i a k i  M ä o r i

I whaiwähi tënei momo whakaputa ki te whakawhiwhinga ratonga tari 

motuhake ki te Kaitiaki Mäori äpiti atu ki ngä kaimahi, whare tari, me ngä 

tautoko rangatöpü.

E tü ana te Kaitiaki Mäori (i whakatüria i raro i te Ture Kaitiaki Mäori 1953):

• ki te ärai me te whakapai ake ngä pänga a ngä kiritaki Mäori me a rätou 

rawa

• ki te whakahaere i ngä whakapätanga koaro a te hea pakupaku, me ngä 

kaipupuri maha rawa i roto i te whenua Mäori

• ki te whakawhiwhi whakahaere pai, tika, ngärahu, me te tiaki haere i ngä 

taonga kiritaki i roto i ngä kaupapa me ngä herenga o te kaitiakitanga me 

te mängaitanga.

I tonohia te arotakenga a te Kaitiaki Mäori i ngä ratonga a Te Puni Kökiri, ka 

whakamöhio mai ia i te tino whakaea ia ki te taumata ratonga i whakawhiwhia, 

i whakaaetia, ki Te Puni Kökiri. Me te utu mö ngä ratonga i whakawhiwhi 

mai, kahore i nui ake ki te utu mö ngä ratonga i whakaritea ki te Kaitiaki 

Mäori, i te tïmatanga o te tau.

M a h i n g a  W h a k a r a t o  T a k e  P ä r e m a t a

I tutuki i a Te Puni Kökiri ngä arotau whakarato take päremata i runga i ngä 

momo whakaputa katoa, i whakaäetia, e rärangi ana ki raro, mö te 87 örau (te 

hiahia kia 95 örau) o ngä take i te tau 2004/05. He pai ake tënei ki ngä mahinga 

o ngä tau 2002/03 me 2003/04, i reira e 79 örau, e 86 örau ngä pukapuka 

päremata i oti i mua o ngä arotau. Ko te hiahia ka piki tonu tënei ia.

Ngä Whakaputa Wä Whakatutuki

Whakautu pukapuka Päremata I mua i te kotahi marama

Pätai Päremata I whakaae ngätahitia

Hui tohutohu I whakaae ngätahitia

Tuhinga whaikörero I whakaae ngätahitia

Tono Ture Pärongo Päremata I mua o te 20 rä mahi

Täpaetanga Päremata I whakaae ngätahitia

Whakahë ki te Mängai Whai Mana I mua o te 20 rä mahi

Pürongo ki te Komiti Take Mäori I whakaae ngätahitia

W H A K A P Ü M A U  K O U N G A

Te whakaaro a Te Puni Kökiri mö te kounga, he whakapümau kei te türanga 

rite ngä tohutohu ä-tuhi, ä-körero, kei te rite ki ngä hiahia a te Minita mö ngä 

Take Mäori.

I tonohia he whakautu tika mai i te Minita, mä tëtahi rangahau, i töna 

arotakenga o te nui, te kounga, me te taenga moata o ngä tohutohu kaupapa 

here (äpiti atu ngä tohutohu körero). I runga atu i  tënei tono ki ngä huihuinga 

i waenga i te Tumuaki Whakahaere, me äna äpiha, me te Minita, i te tau, i 

konei i tuku körero atu, i whiriwhiritia ngä take me ngä mahinga tuatahi. I kï 

te Minita i manawa pai ia i te haere “pai” o te kounga me te taenga moata atu 

o ngä tuhinga ki a ia. I runga i te tauine 1 – 6, ka tau te “pai” ki te 4, he hë rawa 

te 1, he tino pai rawa te 6.

K o u n g a

Äpiti atu ki te rangahau manawa pai a te Minita, i arotaketia, i te tau, e tëtahi 

tohunga wehe kë, mö ngä kaupapa here Rängai Tümatanui, ngä tohutohu 

kaupapa here (e whakamäramatia ana e ngä ähuatanga kounga) i whakaotia, 

i tukuna. I arotaketia e te kaititiro ngä tohutohu kaupapa here ä-tuhi i hangaia 

e Te Puni Kökiri, mö ngä momo whakaputa kaupapa here e toru, i ngä wä e 

toru.

I papangia tënei arotake i runga i te kounga o ngä paearu kua whakarärangitia 

i roto i te Pukapuka Whakapümau Kounga a Te Puni Kökiri. I whiriwhiria 

matapökere ngä tuhinga arotake, mö tä rätou möhiotanga pümanawä 

nohopuku ränei. 

Mehemea i tau te ähua o tëtahi tuhinga kaupapa here ki raro i te manawa pai, 

i whakahautia te kaiwhakahaere ki te tuku whakautu, whakamäramatanga 

ränei, ki te Hekeretari Kaitiriwä Kaupapa Here, mö te kounga o te tuhinga.

      

I whakatakototia e te kaiarotake wehe kë, te kounga o ngä tohutohu kaupapa 

here i runga i te tauine 1 ki te 6, ko 1  = hë rawa, 2 = hë, 3 = ähua pai, 4 = pai, 

5 = pai rawa, 6 = tino pai rawa.

Paearu Arotake Whäinga Paneke

Whäinga poto 3.00 3.65

Arotau 3.00 3.00

Tötika 3.00 3.16

Huarahi 3.00 3.07

Whiriwhiringa 3.00 3.06

Whakaharataunga 3.00 3.29

Whakatakotoranga 3.00 3.21

Tau Toharite 3.00 3.21

I runga atu i tënei, i te tautoko ngä tohutohu kaupapa here katoa i ëtahi 

whakahaere kounga, kua rärangitia ki raro nei:

• arotake röpü örite whakaroto

• te whakapiri ki ngä türanga rite a te Pukapuka Whakapümai Kounga a Te Puni 

Kökiri kei reira e whakamärama ana ngä türanga kounga; e whakamärama 

ana i pëwhea ngä türanga e whakatau, e arotake, e whakapürongo; e 

whakamärama ana i ngä whakahaere o te hanga tohutohu kaupapa here 

kounga; me te whakatakoto i ngä tautoko rangatöpü mö ënei mahinga me 

ngä whakahaere

• i te tautuku katoa ngä tuhinga ki te Komiti Matua a te Paremata ki te 

Pukapuka Ako a te Komiti Matua a te Päremata.

R a n g a h a u  K a i p u p u r i  P ä n g a  W h a k a w a h o

I whakahaeretia he rangahau tirohanga wehe kë, mä te waea, i Whiringa-

ä-rangi 2004, ki te tango urupare mai i ngä kaipupuri pänga me ëtahi ake 

tängata mö a rätou manawa pai ki Te Puni Kökiri.

Tüturu, i whiriwhiria ngä kaiutu hei mängai mö ngä pokapü i mahi tahi ki 

Te Puni Kökiri, ngä röpü Mäori, me te hunga päho. I runga atu, i uiuitia ëtahi 

kaipöti Mäori hei mängai mö te minenga Mäori whänui.

I tukuna ëtahi kitenga take nui i raro i ngä tikanga o ngä whäinga a te rangahau 

tirohanga, heoi, e rua ngä whakataunga i puta, arä, kia whai a Te Puni Kökiri 

ki te:    

• mahi haere ki te whanake i äna honohononga kaipupuri pänga

• whakahaere kaha ake i töna tuakiri

K i r i m i n i  M a h i n g a

Ka hangaia he kirimini mahinga mö ngä kaimahi ia tau. Ko ngä kirimini 

mahinga nei ka whakatakoto i ngä arotakenga mahinga ia ono marama, 

mö ia kaimahi (i ngä marama o Hakihea me Pipiri).  Ko ngä tohungatanga 

uho kei roto i te kirimini, koia nei kua kitea ko ngä pukenga takenga ki ngä 

mahi a Te Puni Kökiri. He wähanga whakahirahira tënei whakahaere ki te 

aromatawaitanga o te takoha o ia kaimahi ki ngä mahinga a Te Puni Kökiri, ä 

he waka hängai tënei mö te whakapai haere i ngä mahinga.                     

P ü r o n g o  m ö  t e  H ä n g a i t a n g a  o  t e 
W h a k a i t i  R i t e n g a k o r e

Kei te takoha atu a Te Puni Kökiri ki ngä kaupapa here me ngä mahinga 

whakaiti ritengakore, a te käwangatanga, mä te whakahaere mahinga pütea 

mö te whanaketanga hapori; mä te aroturuki i te hängaitanga o ngä pokapü 

käwanatanga; me te tuku tohutohu mö ngä kaupapa here e pä ana ki te oranga 

o te Mäori.

Ka whakakahatia te whakaitinga ritengakore mä te hanga i te tü pakari. I 

runga i tënei, kua hangaia a mätou mahinga pütea hapori (kua rärangitia, 

kua whakamäramatia kei whärangi 30-33 o tënei pürongo) ki te whakapakari 

i te kaha o ngä whänau, hapü, me ngä hapori Mäori, ki te ärahi i tä rätou ake 

whanaketanga, i raro i ngä momo ärahi rerekë.

Heoi, ko te whakaaro, e kore e taea e te arotahi motuhake ki runga i ngä 

rerekëtanga me ngä ritengakore anake, te whakatinana i te pümanawä 

nohopuku o te Mäori, mö te whakaea ä-tangata me te takoha atu ki Aotearoa. 

I waenga i te tau 2004/05, i hangaia e Te Puni Kökiri te Huarahi Pümanawä 

Nohopuku Mäori, hei whakatinana i te Pümanawä Nohopuku Mäori, ko 

tënei ka ärahi, a töna wa, i tëtahi arotahi pakari ake ki te tautuhi i ngä hua 

o te angitu Mäori, me te whakamahi i tënei mätauranga hei tohotohu i te 

whanaketanga kaupapa here ki roto i te Rängai Käwanatanga whänui ake.

I raro i te Huarahi Pümanawa Nohopuku, kei te mahi mätou ki te taha o ngä 

röpü kaihoatu kua whakatüria, kia whai akoranga mätou, mai i ngä hapori 

Mäori, mö te wähanga hei mahinga mä te käwanatanga ki te äwhina kia 

tutuki a rätou whäinga.

Ka whakamahia ngä akoranga mai i ënei mätauranga, ki roto i a mätou 

tohutohu e hängai ana ki te hanga i tëtahi rautaki ara-angitu, ki te whakaiti 

ritengakore, ki roto i ëtahi ake pokapü.




